
		ਸਰਚ ਤੇ ਜਾਓ
		ਇਹ ਸਫ਼ਾ ਪ੍ਰਮਾਣਿਤ ਹੈ


ਲਛਮਣ ਜੇਡ ਜਤੀ ਨਾ ਕੋਈ 

ਰਾਮ ਜੇਡ ਨਾ ਭਰਾਤਾ 

ਬਾਬੇ ਨਾਨਕ ਜੇਡਾ ਭਗਤ ਨਾ ਕੋਈ 

ਜਿਨ ਹਰਕਾ ਨਾਮ ਪਛਾਤਾ 

ਦੁਨੀਆਂ ਮਾਣ ਕਰਦੀ

ਰੱਬ ਸਭਨਾਂ ਦਾ ਦਾਤਾ

ਹਰੀ ਦੇ ਨਾਮ ਦੀ ਫੇਰਦੇ ਮਾਲਾ 

ਡਿਗਦੇ ਠਣ ਠਣ ਮਣਕੇ 

ਬਿਨ ਮੁਕਲਾਈ ਕੁੜੀਏ 

ਮੌਜਾਂ ਮਾਣ ਲੈ ਪਟੋਲਾ ਬਣਕੇ 

ਰੰਗਲੀ ਦੁਨੀਆਂ ਚੋਂ-

ਚਲਣਾ ਮੁਸਾਫਰ ਬਣਕੇ

ਕਾਨਾ ਕਾਨਾ ਕਾਨਾ 

ਨਦਿਓਂ ਪਾਰ ਖੜ੍ਹੇ 

ਗੁਰੂ ਨਾਨਕ ਤੇ ਮਰਦਾਨਾ 

ਇਕ ਮੇਰੀ ਨਣਦ ਬੁਰੀ 

ਦੂਜਾ ਜੇਠ ਬੜਾ ਭਗਵਾਨਾ 

ਅਸੀਂ ਵਿੱਚ ਮੁਠ ਮਸਰੀ ਦੀ ਮਾਰੀ 

ਡਲੀਆਂ ਨਾ ਖੁਰੀਆਂ 

ਜਦ ਆਗੀ ਨਣਦ ਕਮਾਰੀ 

ਮੁੰਡਿਆਂ ਨੇ ਘੇਰ ਲਿਆ 

ਉਹ ਤੇਰੀ ਕੀ ਲਗਦੀ 

ਜੀਹਨੂੰ ਖੂਹ ਤੇ ਖੜੀ ਨੂੰ ਅੱਖ ਮਾਰੀ 

ਅੱਧੀ ਮੇਰੀ ਰੰਨ ਲੱਗਦੀ 

ਅੱਧੀ ਲੱਗਦੀ ਧਰਮ ਦੀ ਸਾਲੀ 

ਬੋਚੀਂ ਵੇ ਮਿੱਤਰਾ-

ਡੁਲ੍ਹਗੀ ਖੀਰ ਦੀ ਥਾਲੀ

ਰਾਮ ਨਾਮ ਨੂੰ ਧਿਆ ਲੋ ਵੀਰਨੋ 

ਕਿਊਂ ਰੌਲੇ ਨੂੰ ਪਾਇਆ 

ਪਹਿਲਾਂ ਧਿਆ ਲੋ ਮਾਤ ਪਿਤਾ ਨੂੰ 

ਜਿਸ ਨੇ ਜਗਤ ਵਖਾਇਆ

